
	! ᐋᓐᓂᐊᓇᖅᑐᒻᒪᕆᐋᓗᒃ ᑎᖕᒥᐊᑦ ᐋᓐᓂᐊᖓ ᐆᑎᕐᓇᖅ ᐊᐃᑦᑐᐃᓲᖅ ᐱᑕᖃᓲᖑᕗᖅ ᓄᓇᐅᑉ 
ᑎᖕᒥᐊᖏᓐᓂᑦ ᐊᒻᒪᓗ ᓂᕐᔪᑎᓂ ᑲᓇᑕᒥ. ᐅᑭᐅᖅᑕᖅᑐᒥ ᓄᓇᖃᖅᑐᑦ ᑐᓴᐅᒪᑎᑕᐅᖏᓐᓇᕐᓗᑎᒃ 
ᑕᒪᑐᒥᖓ ᐊᒻᒪᓗ ᖃᐅᔨᓇᓱᖃᑦᑕᕐᓗᑎᒃ ᑎᖕᒥᐊᑦ ᐊᒻᒪᓗ ᐊᓯᖏᑦ ᓂᕐᔪᑎᑦ ᓇᓗᓇᖏᑎᓪᓗᒋᑦ 
ᐋᓐᓂᐊᖅᑐᑦ ᑎᖕᒥᐊᑦ ᐋᓐᓂᐊᖓ ᐆᑎᕐᓇᖅ ᐊᐃᑦᑐᐃᓲᒥᒃ.

ᑭᓲᖕᒪᑦ ᑎᖕᒥᐊᑦ ᐋᓐᓂᐊᖓ 
ᐆᑎᕐᓇᖅ ᐊᐃᑦᑐᐃᓲᖅ?
ᐋᓐᓂᐊᓇᖅᑐᖅ ᑎᖕᒥᐊᓂᑦ ᐆᑎᕐᓇᖅ ᑕᐃᒪᐃᑎᑕᐅᓲᖅ 
ᐊᐃᑦᑐᕐᓗᐃᓲᓂᑦ ᐋᓐᓂᐊᕐᓇᖅᑐᓂᒃ. ᑎᖕᒥᐊᓂᑦ ᕿᓚᒥᑯᓗᒃ 
ᐋᓐᓂᐊᖅᑖᕆᔭᐅᔪᓐᓇᖅᑐᖅ ᐊᐃᑦᑐᕐᓗᒃᓯᔪᓐᓇᖅᑐᒥᒃ 
ᑕᒪᓐᓇ ᑎᖕᒥᐊᑦ ᐋᓐᓂᐊᖓ ᐆᑎᕐᓇᖅ ᐊᐃᑦᑐᐃᓲᖅ 
ᐊᑐᓂ ᐃᒻᒧᖕᓄᑦ. ᐅᓇ ᐋᓐᓂᐊᓇᖅᑐᖅ ᓯᐊᒻᒪᒃᐸᓪᓕᐊᓂᖓ 
ᐊᐃᑦᑐᐃᕙᓪᓕᐊᓂᖓ ᐱᐊᓚᔪᒻᒪᕆᐋᓗᒃ ᓱᒃᑲᔪᒻᒪᕆᐋᓗᒃ, 
ᑕᐃᒪᓗ ᐊᒥᓲᒃᐸᑕ ᑐᖁᖓᔪᑦ ᑎᖕᒥᐊᑦ ᐊᑕᐅᓯᕐᒥ, 
ᑐᑭᖃᖅᐳᖅ ᐅᑯᐊ ᐋᓐᓂᐊᓇᖅᑐᒥᑦ ᐊᐃᑦᑐᖅᑕᐅᔪᑦ 
ᑕᐃᒪᓗ ᑕᒫᓃᑉᐳᖅ ᐊᓐᓂᐊᓇᖅᑐᖅ. ᐃᓚᐃᓐᓇᑯᓗᖏᑦ 
ᐋᓐᓂᐋᖂᔨᓲᑦ ᖃᓂᒪᖂᔨᓲᑦ ᐊᐃᑦᑐᖅᑕᐅᓯᒪᔪᓂ.

ᖃᐅᔨᓇᓱᒡᓗᑎᑦ ᐃᒪᓐᓇᐃᓕᖓᖕᒪᖔᑕ ᑎᖕᒥᐊᑦ: 

	▪ ᐃᓗᒥᓂᑦ ᓴᔪᒡᓱᒃᑐᖅ
	▪ ᑎᒦᑦ ᓄᑭᒃᑭᑐᑯᓘᓗᓂ ᐅᕝᕙᓘᓐᓃᑦ 

ᓅᑦᑐᓐᓇᑦᑎᐊᓐᖏᓪᓗᒍ
	▪ ᓴᔪᒡᓱᒃᑐᖅ ᐅᒡᕙᓘᓐᓃᑦ ᐅᕐᕈᔮᖅᑐᖅ
	▪ ᐳᓪᓕᖅᑐᖅ ᓂᐊᖁᐊ, ᖁᖓᓯᖓ, ᐊᒻᒪᓗ ᐃᔨᖏᒃ
	▪ ᖁᐃᖅᓱᖅᑐᖅ, ᑕᒋᐅᖃᑦᑕᖅᑐᖅ, ᐅᒡᕙᓘᓐᓃᑦ 

ᐊᓂᖅᓵᖅᑐᒡᒐᓕᖅᑐᖅ
	▪ ᓈᖑᔪᖅ ᐊᕿᑦᑐᖅᓱᖅᑐᖅ
	▪ ᑐᖁᑲᐅᑎᒋᔪᖅ

ᐋᓐᓂᐊᓕᕈᑕᐆᓲᖑᕚ ᐃᓄᖕᓂᑦ?
ᐅᓗᕆᐊᓇᓐᖏᑦᑐᖅ ᖃᓄᐃᖏᑦᑐᖅ ᐃᓄᐃᑦ 
ᓂᕆᓗᑎᒃ ᐆᓯᒪᔪᓂᒃ ᑎᖕᒥᐊᑉ ᓂᕿᖓ ᐊᒻᒪᓗ 
ᒪᓐᓂᖏᑦ. ᐅᓗᕆᐊᓇᖅᑐᖃᕐᓂᖓ ᐃᓄᐃᑦ 
ᑎᖕᒥᐊᓂᑦ ᐅᕝᕙᓘᓐᓃᑦ ᐊᓯᖏᓐᓂᑦ ᓂᕐᔪᑎᓂᑦ 
ᐋᓐᓂᐊᖅᑖᕐᓂᐊᕐᓂᖏᓐᓄᑦ ᒥᑭᔫᔪᖅ ᑭᓯᐊᓂ 
ᐊᖏᒡᓕᔪᓐᓇᖅᑐᖅ ᐊᒃᑐᑲᑕᒃᑯᓂ ᐊᐃᑦᑐᖅᑕᐅᓯᒪᔪᓂᑦ 
ᓂᕐᔪᑎᓂᑦ, ᐱᓗᐊᖅᑐᒥᒃ ᐃᕐᕋᕖᔭᕐᓗᒍ, ᓱᓗᐃᔭᕐᓗᒍ ᐊᒻᒪᓗ 
ᓴᓗᒻᒪᖅᓴᕐᓗᒍ ᓄᓇᒥᐅᑕᖅ ᓂᕐᔪᑎ.

	▪ ᐊᒡᒑᖅᓯᒪᓗᑎᑦ
	▪ ᐱᓕᕆᐊᕆᓗᒋᑦ ᓯᓚᒧᑦ ᐃᓗᒻᒧᑦ 

ᐊᓂᐊᓂᖃᑦᑎᐊᖅᑐᒥᑦ
	▪ ᐅᐊᓴᕐᓗᒋᑦ ᐃᕐᒥᒡᓗᒋᑦ ᐊᒡᒐᑎᑦ ᐅᐊᓴᐅᓯᕐᓗᑎᑦ 

ᐊᒻᒪᓗ ᐃᒥᕐᒧᑦ ᐅᐊᓴᕐᓗᑎᑦ
	▪ ᓴᓗᒻᒪᑦᑎᐊᕐᓗᑎᑦ ᐊᒻᒪᓗ 

ᖁᐱᕐᕈᖅᑖᕕᒃᓴᖃᓐᖏᓪᓗᑎᒃ ᓴᓇᕐᕈᑎᒋᔭᑎᑦ
	▪ ᐅᐊᓴᕐᓗᒋᑦ ᐅᒡᕙᓘᓐᓃᑦ ᐊᓯᖏᓐᓂᒃ ᐊᑎᓗᑎᑦ 

ᐊᓐᓄᕌᕐᓂᒃ ᐱᔭᕇᕈᕕᑦ ᐱᓕᕆᐊᕆᓚᐅᕐᓗᒋᑦ ᑎᖕᒥᐊᑦ 
ᐅᒡᕙᓘᓐᓃᑦ ᒪᓐᓃᑦ.

ᐊᑦᑕᕐᓇᖅᐹ ᐊᓯᖏᓐᓄᑦ 
ᓂᕐᔪᑎᓄᑦ? 
ᐅᓗᕆᐊᓇᖅᑐᖃᕐᓂᖓ ᐊᓯᖏᓐᓂᒃ ᓂᕐᔪᑎᓂᑦ ᑎᖕᒥᐊᓂᑦ 
ᐋᓐᓂᐊᕐᓇᖅᑖᕆᔭᐅᖃᑦᑕᖅᑐᒥᑦ ᒥᑭᔫᔪᖅ; ᑭᓯᐊᓂ, 
ᕿᒻᒦᑦ ᐊᓯᖏᓪᓗ ᓲᕐᓗ ᓂᕿᑐᓲᑦ (ᑎᕆᒐᓂᐊᖅ, ᓯᒃᓯᒃ, 
ᓇᓄᐃᑦ ᐊᒻᒪᓗ ᓇᑦᑏᑦ) ᐋᓐᓂᐊᓕᕈᖕᓇᕐᒥᔪᑦ ᓂᕆᒃᐸᑕ 
ᐋᓐᓂᐊᕐᓇᖃᖅᑐᒥᑦ ᐊᐃᑦᑐᖅᑕᐅᓯᒪᔪᓂᑦ ᑎᖕᒥᐊᓂᖅ 
ᐅᕝᕙᓘᓐᓃᑦ ᐊᐃᑦᑐᖅᑕᐅᓯᒪᔪᓂᑦ ᐊᕙᑎᑦᑎᓂᑦ ᑕᐃᑲᓂ 
ᑎᖕᒥᐊᓂᑦ ᐋᓐᓂᐊᓇᖅᑐᖅ ᐆᑎᕐᓇᖅ ᐊᐃᑦᑐᐃᕙᓪᓕᐊᒃᐸᑦ 
ᐊᖏᔪᒥᒃ ᒫᓐᓇ. ᐱᐅᕗᖅ ᐊᑐᖅᓯᑦᑎᐊᕐᓗᑎᒃ 
ᐊᖑᓇᓱᒃᑎᑦ ᐊᒻᒪᓗ ᐆᒪᔪᕐᓂᐊᖅᑎᒃᑯᑦ ᐱᑦᑎᐊᓕᓗᑎᒃ 
ᑲᒪᒋᓂᐊᕐᓗᒋᑦ ᓄᓇᒥᑦ ᓂᕿᑐᓲᑦ ᓂᕐᔪᑎᑦ, ᐊᒻᒪᓗ ᕿᒥᑦ 
ᐊᒃᑐᖅᑕᐅᓂᐊᓐᖏᒻᒪᑕ ᐋᓐᓂᐊᓇᖅᑐᒥᒃ ᐅᕝᕙᓘᓐᓃᑦ 
ᑐᖁᖓᔪᓂᑦ ᓂᕐᔪᑎᓂᑦ ᓲᕐᓗ ᐃᒡᓯᓇᖅᑕᐅᓂᑯᑦ ᓂᕿᖏᑦ 
ᑐᖁᖓᔪᑐᖃᑦ. ᐊᒻᒪᓗ ᓂᕆᑎᑦᑎᑕᐃᓕᓗᑎᑦ ᑎᒍᐊᕐᓂᒃ 
ᐆᓯᒪᓐᖏᑦᑐᓂᒃ ᑎᖕᒥᐊᓂᒃ.



ᖃᓄᖅ ᐱᑦᑎᐊᓕᔭᕆᐊᖃᖅᐳᖓ ᐊᖑᓇᓱᒡᓗᖓ ᐅᒡᕙᓘᓐᓃᑦ 
ᐱᑭᐅᑕᕐᓗᖓ?
ᐅᓗᕆᐊᓇᙱᑦᑐᖅ ᑎᖕᒥᐊᖅᓯᐅᕐᓗᓂ ᐊᒻᒪᓗ ᐱᑭᐅᑕᖃᑦᑕᕐᓗᓂ ᒪᓕᒃᑯᒃᑎᒃ ᐊᑖᓃᑦᑐᑦ ᐊᑐᖁᔭᐅᔪᑦ. ᑎᖕᒥᐊᓂᑦ 
ᐆᑎᕐᓇᖅ ᐋᓐᓂᐊᓇᖅᑐᖅ ᐱᑕᖃᕈᓐᓇᖅᑐᖅ ᑎᖕᒥᐊᑦ ᐊᐃᑦᑐᐃᓲᖅ ᒪᓃᑦ ᖃᑯᖅᑕᖓᓂ ᐊᒻᒪᓗ ᐃᓄᒃᓴᖓᓂᑦ 
ᖁᖅᓱᖅᑕᖓᓂᒃ ᐋᓐᓂᐊᖅᑐᒥᖔᖅᑐᓂᑦ ᑎᖕᒥᐊᓂᑦ. ᐋᓐᓂᐊᖅᑐᑦ ᑎᖕᒥᐊᑦ ᐋᓐᓂᐊᖂᔨᔪᓐᓇᓐᖏᑦᑐᑦ. ᐃᓕᖕᓂᒃ ᓴᐳᒻᒥᓗᑎᑦ 
ᐋᓐᓂᐊᓕᕐᓂᐊᓐᖏᓐᓇᕕᑦ ᐊᒻᒪᓗ ᐊᐃᑦᑐᐃᕙᓪᓕᐊᓂᐊᓐᖏᒻᒪᑦ ᑕᒪᑐᒥᖓ ᐋᓐᓂᐊᓇᖅᑐᒥᒃ:

ᑲᒪᒋᑦᑕᐃᓕᒃᑭᑦ ᐅᕝᕙᓘᓐᓃᑦ ᓂᕆᑦᑕᐃᓕᒃᑭᑦ ᑎᖕᒥᐊᑦ ᐊᓯᖏᓪᓗ ᓂᕐᔪᑏᑦ ᐋᓐᓂᐊᖅᑑᔭᖅᐸᑕ ᐅᕝᕙᓘᓐᓃᑦ 
ᑐᖁᓚᐅᖅᐸᑕ ᓱᓇ ᐱᔾᔪᑕᐅᔪᖅ ᖃᐅᔨᒪᓐᓇᙱᖦᖢᓂ.

ᐊᔪᕐᓇᙱᒃᑳᖓᑦ, ᓯᓚᒥᑦ ᐱᓕᕆᓗᑎᑦ, ᐊᒻᒪᓗ ᐊᒡᒑᒃᓯᒪᖃᑦᑕᕐᓗᑎᑦ () ᐱᓕᕆᐊᖃᖅᑎᓪᓗᑎᑦ 
ᑎᖕᒥᐊᖅᑕᐅᔪᒥᒃ ᐅᕝᕙᓘᓐᓃᑦ ᐱᑭᐅᑕᖅᑕᐅᔪᓂᒃ ᐊᒃᑐᖅᑕᐃᓕᓗᒋᑦ ᐊᐅᖏᑦ, ᐊᓇᖏᑦ ᐊᒻᒪᓗ 
ᐊᓂᖅᓵᖅᑐᕈᑎᖏᓐᓂᙶᖅᑐᓂᑦ.

ᐊᒃᑐᖅᑕᐃᓕᓗᒍ ᑮᓇᐃᑦ ᐊᒻᒪᓗ ᓂᕆᓐᖏᓪᓗᑎᑦ ᐊᒻᒪᓗ ᐃᒥᓐᖏᓪᓗᑎᑦ, ᐅᒡᕙᓘᓐᓃᑦ ᐳᔫᖅᑎᓐᖏᓪᓗᑎᑦ 
ᐱᓕᕆᐊᕆᓗᒋᑦ ᑎᖕᒥᐊᑦ ᐊᒻᒪᓗ ᒪᓐᓃᑦ. 

ᐊᕕᒡᓗᒋᑦ ᓴᓗᒪᔪᑦ ᐊᒻᒪᓗ ᐅᐊᓴᖅᓯᒪᓐᖏᑦᑐᑦ ᒪᓐᓃᑦ ᐱᑭᐅᑕᖅᓗᑎᑦ. ᐱᑭᐅᑕᖅᑕᐃᓕᓗᑎᑦ ᐱᑦᑕᐃᓕᓗᒋᑦ 
ᓯᖁᒥᓯᒪᔪᑦ ᐅᒡᕙᓘᓐᓃᑦ ᐃᐱᒻᒪᕆᐋᓗᐃᑦ. 

ᐊᓪᓚᕐᒋᑦ ᓱᕈᖅ ᐊᒻᒪᓗ ᒪᓂᕋᒥᑦ ᓱᕈᖅ ᒪᓐᓂᖕᓂᑦ ᓴᓗᒻᒪᑦᑎᐊᕐᓗᒍ ᐊᒻᒪᓗ ᐸᓂᖅᑐᒧᑦ ᐊᓪᓚᖅᑎᕐᓗᒍ, 
ᐊᓪᓚᕈᑎᐊᓛᕐᒧᑦ, ᐅᒡᕙᓘᓐᓃᑦ ᓴᓂᐅᑎᒧᑦ. ᐅᐊᓴᖅᑕᐃᓕᓗᒍ ᐅᒡᕙᓘᓐᓃᑦ ᒪᓐᓃᑦ ᐃᒫᓃᑎᑯᑖᒃᑕᐃᓕᓗᒋᑦ. 
ᐃᒥᖅ ᖁᐱᕐᕈᒥᒃ ᐃᓯᖅᑎᑦᑎᔪᓐᓇᖅᑐᖅ ᒪᓐᓂᖕᓄᑦ.

ᑕᐃᒪᖓᓂᑦ ᐅᐊᓴᖃᑦᑕᕐᓗᒋᑦ ᐊᒡᒐᑎᑦ ᐱᓕᕆᔭᕇᑐᐊᕈᕕᒋᑦ ᓂᕐᔪᑎᑦ, ᑎᖕᒥᐊᑦ ᐅᒡᕙᓘᓐᓃᑦ ᐱᑭᐅᑕᖅᑕᑎᑦ. 
ᐱᐅᓂᖅᐹᖑᕗᖅ ᐅᐊᓴᕐᓗᑎᑦ ᐊᒡᒐᑎᑦ ᐅᐊᓴᐅᑎᖃᕐᓗᑎᑦ (ᑎᑭᐅᒪᓗᒍ 20 ᓴᑭᓐᔅ). ᐅᐊᓴᐅᑎᖃᓐᖏᒃᑯᕕᑦ 
ᐊᒻᒪᓗ ᐃᒥᖃᓐᖏᒃᑯᕕᖅ, ᐊᑐᕐᓗᒋᑦ ᐊᒡᒐᒃᓯᐅᑎᑦ ᖁᐱᕐᕈᐃᔭᐅᑎᑦ (60%-ᒥᒃ ᐋᒃᑲᕼᐋᖃᖅᑐᑦ). 

ᑕᐃᒪᖓᓕᒫᖅ ᐅᐊᓴᑦᑎᐊᖃᑦᑕᕐᓗᒋᑦ ᐊᒻᒪᓗ ᓱᕈᐃᑦᑎᐊᕐᓗᒋᑦ ᑕᒪᕐᒥᒃ ᓴᓇᕐᕈᑎᒋᔭᑎᑦ ᐊᒻᒪᓗ ᓵᑦ 
ᐃᓂᖏᑦ ᒪᓐᓃᑦ ᐅᒡᕙᓘᓐᓃᑦ ᑎᖕᒥᐊᑦ. ᐅᐊᓴᖄᕐᓗᒋᑦ ᐊᑐᕐᓗᑎᑦ ᐅᐊᓴᐅᑎᖃᖅᓗᑎᑦ. ᑕᐃᒪᓗ ᐃᒡᓗᓯᐅᑎ 
ᐅᒡᕙᓘᓐᓃᑦ ᔮᕖᒃᓯ ᐅᐊᓴᐅᑎᑦ ᐃᓚᒃᓴᖏᑦ (3 ᐊᓘᑎᕐᔪᐊᖅ ᔮᕕᒃᓯᒥᒃ ᑎᑭᐅᒪᓗᒍ 8 ᐃᒥᖅ), ᐊᑕᑎᓪᓗᒍ 10 
ᒥᓂᑦᔅᒥᒃ.

 
ᐱᔭᕇᑐᐊᕈᕕᑦ, ᐲᕐᓗᒋᑦ ᐊᒻᒪᓗ ᐅᐊᓴᕐᓗᒋᑦ ᐊᒻᒪᓗ/ᐅᒡᕙᓘᓐᓃᑦ ᐊᓯᖏᓐᓂᒃ ᐊᓐᓄᕌᕐᓗᑎᑦ ᐊᒻᒪᓗ 
ᑲᒥᒡᓗᑎᑦ ᓱᕈᖅᑕᐅᓯᒪᔪᓐᓇᖅᑐᑦ ᐊᐅᖓᓂᑦ, ᐊᓇᖓᓂᑦ, ᐅᒡᕙᓘᓐᓃᑦ ᓄᕙᖓᓂᑦ. ᐱᓕᕆᐊᖃᕐᒥᒍᕕᑦ 
ᐊᓯᖏᓐᓂᒃ ᑎᖕᒥᐊᓂᒃ, ᐲᔭᑦᑎᐊᕐᓗᒍ ᓯᐅᕋᕈᔪᒃ ᐊᒻᒪᓗ ᐱᕈᖅᑐᕈᔪᐃᑦ ᐃᒡᕕᑦ ᑲᒥᖏᓐᓂᑦ ᐊᒻᒪᓗ 
ᐊᓐᓄᕌᕐᓂᑦ, ᐊᓯᖏᓐᓂᒃ ᐊᑎᓗᑎᑦ ᐊᒡᒑᖕᓂᒃ ᐊᒻᒪᓗ ᐊᑐᕐᓗᑎᑦ ᖁᐱᕐᕈᐃᔭᐅᑎᖃᖅᑐᒥᒃ ᐊᒡᒐᒃᓯᐅᑎᒥᒃ. 
ᑕᐃᒪᓐᓇ ᐊᐃᑦᑐᐃᕙᓪᓕᐊᓂᐊᓐᖏᑦᑐᑎᑦ ᐋᓐᓂᐊᓇᖅᑐᒥᒃ

ᐅᑭᐅᑕᒫᒃᑯᑦ ᐋᓐᓂᐊᓗᐊᕐᓇᙱᑦᑐᒧᑦ ᑲᐱᔭᐅᓗᑎᑦ ᐅᓗᕆᐊᓇᕐᓂᕐᒥᒃ ᒥᒃᖠᕚᓪᓕᖅᑎᑦᑎᓇᔭᖅᑐᖅ 
ᐊᑕᐅᑦᑎᒃᑯᑦ ᐃᓄᖕᓄᑦ ᐋᓐᓂᐊᓕᕈᑕᐅᖃᑦᑕᖅᑐᒥᑦ ᐊᒻᒪᓗ ᑎᖕᒥᐊᓂᑦ ᐋᓐᓂᐊᕐᓇᖅᑖᕐᓂᐅᔪᓂᒃ, ᐊᒻᒪᓗ 
ᐱᕙᓪᓕᐊᓂᖅᑕᖃᖅᑎᑦᑎᙱᓐᓇᔭᖅᑐᖅ ᓄᑖᓂᒃ ᐋᓐᓂᐊᕐᓇᕈᑕᐅᔪᓂᒃ.

	! ᐋᓐᓂᐊᓕᕈᕕᑦ ᑲᒪᒋᔭᖃᖅᖄᖅᑎᓪᓗᑎᑦ ᑎᖕᒥᐊᖅᑕᐅᔪᒥᑦ, ᒪᓐᓂᖏᓐᓂᑦ ᐊᓯᐊᓂᒡᓘᓐᓃᑦ ᓂᕐᔪᑎᒥᑦ, 
ᕿᓚᒥᑲᐅᑎᒋ ᖃᐅᔨᑎᓪᓗᒋᑦ ᓄᓇᓕᖕᒥᑦ ᐋᓐᓂᐊᕐᕕᒃ ᐊᒻᒪᓗ ᓂᕐᔪᑎᒥᒃ ᑲᒪᓚᐅᕋᕕᑦ ᐅᖃᐅᑎᓗᒋᑦ.



ᖃᓄᖅ ᐆᑦᑕᕆᐊᖃᖅᐸᑦ 
ᐅᒡᕙᓘᓐᓃᑦ ᐆᒋᒃᓴᓕᐅᕈᓐᓇᖅᐳᖓ 
ᑎᖕᒥᐊᑦ ᓂᕿᖏᓐᓂᒃ ᐅᒡᕙᓘᓐᓃᑦ 
ᐱᑭᐅᑕᕈᓐᓇᖅᐳᖔ?
ᐊᑦᑕᕐᓇᖅᑐᖃᓐᖏᑦᑐᖅ ᐃᓄᐃᑦ ᓂᕆᔪᓐᓇᖅᑐᑦ 
ᐆᓯᒪᑦᑎᐊᖅᑐᓂᒃ ᑎᖕᒥᐊᓂᒃ ᐅᒡᕙᓘᓐᓃᑦ ᒪᓐᓂᖕᓂᒃ.  
ᑎᖕᒥᐊᓂᑦ ᐋᓐᓂᐊᓇᖅᑐᖅ ᐆᑎᕐᓇᖅ ᐱᑕᖃᕈᓐᓇᖅᑐᖅ 
ᓂᒃᑯᓂ. ᐊᑦᑎᒃᓯᓯᒪᓂᐊᕐᓗᓂ ᐊᑦᑕᕐᓇᖅᑐᒦᓕᖁᓇᑎᑦ 
ᑕᒪᑐᒪᖓᑦ ᑎᖕᒥᐊᑦ ᐋᓐᓂᐊᖓ ᐆᑎᕐᓇᖅ ᐊᐃᑦᑐᓲᖏᓐᓂᑦ 
ᐊᒻᒪᓗ ᐊᓯᖏᓐᓂᑦ ᐋᓐᓂᐊᓇᖅᑐᓂᒃ, ᐱᒻᒪᕆᐅᕗᖅ 
ᒪᓕᒡᓗᒋᑦ ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᐊᑐᖁᔭᐅᔪᑦ:

1	 ᐆᑦᑎᐊᕐᓗᒋᑦ ᓂᕿᖏ ᐊᒻᒪᓗ ᒪᓐᓃᑦ. ᖁᐊᑦ 
ᑐᖂᑦᑎᔪᓐᓇᓐᖏᑦᑐᖅ ᐋᓐᓂᐊᓇᖅᑐᖓᓂᒃ!

	▪ ᓂᕆᑦᑕᐃᓕᓗᑎᑦ ᐆᓯᒪᓐᖏᑦᑐᓂᒃ ᒪᓐᓂᖕᓂᒃ 
ᐅᒡᕙᓘᓐᓃᑦ ᐃᓚᐃᓐᓇᖓ ᐆᓯᒪᔪᓂᒃ ᒪᓐᓂᖕᓂ 
(ᐃᓄᖓ ᐆᕌᓂᒃᓯᒪᓐᖏᑦᑐᖅ)

	▪ ᐊᑐᖅᑕᐃᓕᓗᒋᑦ ᐆᓯᒪᓐᖏᑦᑐᑦ ᒪᓐᓃᑦ ᓂᕿᓕᐊᕐᓄᑦ 
ᐅᑯᐊᓗ ᐆᓐᓂᐊᓐᖏᑦᑐᓄᑦ ᐅᒡᕙᓘᓐᓃᑦ ᐃᒐᐅᑉ 
ᐃᓗᐊᓂ ᐆᓐᓂᐊᓐᖏᑦᑐᓄᑦ.

	▪ ᑕᒪᕐᒥᒃ ᐆᑦᑎᐊᕐᓗᒍ ᓂᕿᖓ ᑕᐃᒪᓗ ᐊᐅᐸᕐᓂᖃᓐᖏᑦᑎᐊᕐᓗᓂ 
ᓂᕿᖓ ᐊᐃᐸᓐᖏᑦᑎᐊᕐᓗᓂ ᐊᒻᒪᓗ ᑭᓯᐊᓂ ᓂᕿᒥᖕᖔᖅᑐᖅ 
ᐃᒥᖓ ᐊᐅᖃᓐᖏᑦᑎᐊᕐᓗᓂ. 

ᐱᐅᓂᖅᐸᐅᕗᖅ ᐊᑐᕐᓗᑎᑦ ᓇᓗᓇᐃᖅᓯᕙᓪᓕᐊᑲᐅᑎᒋᓲᖅ ᖃᓄᖅ ᐆᓇᕐᑎᒋᓂᖓᓂ ᖃᐅᔨᓴᕈᑎ, 
ᓴᓗᒻᒪᑦᑎᐊᖃᑦᑕᕐᓗᒍ ᐊᑐᕇᑐᐊᕌᖓᖕᓂ.

2	 ᐊᑐᑦᑎᐊᕐᓗᒋᑦ ᒪᓕᒋᐊᓕᑦ ᑕᒪᐃᓐᓄᑦ ᓂᕿᑦ ᐊᑦᑕᕐᓇᖅᑐᖃᓐᖏᓪᓗᑎᒃ ᓂᕿᓕᕆᓗᑎᑦ

	▪ ᒥᑭᒐᐅᔪᑦ ᓂᖀᑦ, ᐅᓗᖏᑦ ᐊᒻᒪᓗ ᒪᓐᓃᑦ ᐊᑉᓯᒪᖃᑦᑕᕐᓗᒋᑦ ᐊᓯᖏᓐᓂᑦ ᓂᕿᓂᑦ 
ᐱᑦᑕᐅᖏᑦᑐᖅᑖᕐᓂᐊᖏᓪᓗᒋᑦ.

	▪ ᐊᒡᒐᑎᑦ ᐃᕐᒥᖃᑦᑕᕐᓗᒋᑦ ᐅᐊᓴᖃᑦᑕᕐᓗᒋᑦ ᐅᐊᓴᐅᑎᓕᖕᒧᑦ ᐃᒻᒪᖄ 20 ᓴᑭᓐᔅ ᓯᕗᓂᐊᒍᑦ ᑲᒪᒋᓂᐊᓵᖅᑎᓪᓗᒋᑦ 
ᐊᒻᒪᓗ ᑭᖑᓂᐊᒍᑦ ᑲᒪᒋᔭᖃᖅᖄᖅᑎᓪᓗᑎᑦ ᒥᑭᒐᕐᒥᑦ, ᐃᓗᖏᓐᓂᑦ ᒪᓐᓂᖕᓂᓪᓘᓐᓃᑦ

	▪ ᓴᓗᒪᓗᒍ ᐊᒻᒪᓗ ᐊᒻᒪᓗ ᖁᐱᕐᕈᖃᕈᓐᓃᖅᑎᑦᑎᓲᑦ ᐊᑐᕐᓗᒋᑦ ᓱᕈᖃᕈᓐᓃᑦᑎᐊᕐᓗᒋᑦ ᐱᓕᕆᕕᒋᔭᐃᑦ ᓵ 
ᑖᒃᑯᐊᓗ ᖄᖏᑦ ᓵ, ᓇᑲᑎᕐᕕᒋᔭᑦ, ᓴᕖᓪᓗ.

ᐆᑦᑎᐊᖅᓯᒪᓗᒋᑦ!ᐆᑦᑎᐊᖅᓯᒪᓗᒋᑦ!
ᓯᓚᑖ ᐆᓇᖅᑎᒋᓕᕐᓗᓂ:

ᓂᕿᖓ ᐅᒡᕙᓘᓐᓃᑦ ᒪᓐᓃᑦ  74°ᓯᐅᓯᐊᔅ (165°ᕕᐅᓚᓐᕼᐃᑦ)

ᐃᓗᐃᑦᑐᖅ ᑎᖕᒥᐊᖅ  82°ᓯᐅᓯᐊᔅ (180°ᕕᐅᓚᓐᕼᐃᑦ)

ᖃᓄᖅ ᐱᔭᕆᐊᖃᖅᐲᑦ ᓇᓂᓯᒍᕕᑦ 
ᑐᖁᖓᔪᒥᒃ ᐅᒡᕙᓘᓐᓃᑦ 
ᐋᓐᓂᐊᔪᒥᒃ ᑎᖕᒥᐊᒥᒃ? 

	! ᑕᑯᒍᕕᑦ ᑐᖁᖓᔪᒥᒃ ᑎᖕᒥᐊᒥᒃ ᐅᒡᕙᓘᓐᓃᑦ 
ᑎᖕᒥᐊᖅ ᐃᓕᖁᓯᖅᓱᑦᑎᐊᓐᖏᑦᑐᒥᒃ, 
ᐅᖃᐅᑎᓗᒍ ᐆᒪᔪᓕᕆᔨ ᓄᓇᑦᓯᓐᓂ. 

ᐱᓕᕆᐊᕆᑦᑕᐃᓕᓗᒋᑦ ᑎᖕᒥᐊᑦ ᐆᕝᕙᓘᓐᓃᑦ ᐊᓯᖏᑦ 
ᓂᕐᔪᑎᑦ ᑖᒃᑯᐊᓗ ᓇᓂᔭᑎᑦ ᑐᖁᖓᔪᑦ ᐅᒡᕙᓘᓐᓃᑦ 
ᑎᖕᒥᐊᑦ ᐃᓕᖁᓯᖅᓱᑦᑎᐊᓐᖏᑦᑐᑦ. ᐊᒃᑐᕆᐊᖃᕈᖕᓂ 
ᑎᖕᒥᐊᖅ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᓂᕐᔪᑎ ᓇᓂᔭᐃᑦ 
ᑐᖁᖓᔪᖅ, ᐊᒡᒑᕐᓗᑎᑦ ᐅᒡᕙᓘᓐᓃᑦ ᕿᓚᔪᑭᐊᕐᒥᒃ ᐊᒻᒪᓗ 
ᐊᒃᑐᖅᑕᐃᓕᓗᒍ ᓂᕐᔪᑎᐅᑉ ᐊᒃᑐᖅᑕᐃᓕᒪᓗᒍ ᑎᖕᒥᐊᑉ 
ᑎᒥᐊᑦ ᐊᐅᖓ ᐊᒻᒪᓗ ᐊᓇᖏᑦ. ᐅᐊᓴᕐᓗᒋᑦ ᐊᒡᒐᑎᑦ 
ᐅᐊᓴᐅᑎᖃᕐᓗᑎᑦ ᐊᒻᒪᓗ ᐆᓇᔪᒃᑐᒧᑦ ᐃᒻᒪᖄ 20 ᓴᑭᓐᔅ. 
ᐅᐊᓴᐅᑎᖃᓐᖏᒃᑯᕕᑦ ᐊᒻᒪᓗ ᐃᒪᖅᑕᖃᓐᖏᑉᐸ, ᐊᑐᕐᓗᒋᑦ 
ᐊᒡᒐᒃᓯᐅᑎᑦ ᖁᐱᕐᕈᐃᔭᐅᑎᑦ ᐱᖃᖅᑐᑦ 60%-ᒥᒃ 
ᐋᒃᑲᕼᐋᖃᖅᑐᑦ.

ᑎᖕᒥᐊᓂᑦ ᐋᓐᓂᐊᓕᕐᓇᖅᑐᖅ ᐆᑎᕐᓇᖅ ᓇᓂᔭᐅᓲᖅᑕᐅᖅ 
ᓂᕐᔪᑎᓂ ᐊᓯᖏᓐᓂ ᑎᖕᒥᐊᑦ. ᑲᔪᖏᖅᓴᔭᐅᕗᑎᑦ 
ᐅᖃᐅᓯᕆᓗᒋᑦ ᑕᑯᔭᑎᑦ ᓂᕐᔪᑎᑦ ᐃᓕᖁᓯᖅᓱᖂᔨᓐᖏᑦᑐᑦ 
ᐅᕝᕙᓘᓐᓃᑦ ᑐᖁᖓᔪᑦ ᓄᓇᑦᓯᓐᓂ ᐆᒪᔪᓕᕆᔨᒧᑦ!

ᑐᓴᐅᒪᑎᑕᐅᓂᐊᖅᑐᑎᑦ 
1.	 ᒫᓐᓇ ᖃᓄᐃᓕᖓᓕᕐᒪᖔᑕ 

ᑐᓴᐅᒪᑎᑕᐅᑲᐅᑎᒋᔪᓐᓇᖅᑐᑎᑦ ᓄᓇᑦᓯᓐᓂ 
ᐆᒪᔪᓕᕆᔨᒥᑦ ᐊᒻᒪᓗ ᓄᓇᓕᖕᓂ ᐋᓐᓂᐊᕕᖕᒥᑦ.

2.	 ᑕᑯᓗᒍ canada.ca/avian-flu-arctic (ᖃᕆᓴᐅᔭᒃᑯᑦ 
ᑭᑉᐹᕆᒃᑐᒥ ᓈᓴᐅᑎᖏᑦ)

https://www.canada.ca/en/polar-knowledge/publications/avian-influenza-in-canada/inuktitut.html
https://www.canada.ca/en/polar-knowledge/publications/avian-influenza-in-canada/inuktitut.html

	ᑎᖕᒥᐊᑦ  ᐋᓐᓂᐊᖓ ᐆᑎᕐᓇᖅ ᐊᐃᑦᑐᐃᓲᖅ
	ᑭᓲᖕᒪᑦ ᑎᖕᒥᐊᑦ ᐋᓐᓂᐊᖓ ᐆᑎᕐᓇᖅ ᐊᐃᑦᑐᐃᓲᖅ?
	ᐋᓐᓂᐊᓕᕈᑕᐆᓲᖑᕚ ᐃᓄᖕᓂᑦ?
	ᐊᑦᑕᕐᓇᖅᐹ ᐊᓯᖏᓐᓄᑦ ᓂᕐᔪᑎᓄᑦ? 
	ᖃᓄᖅ ᐱᑦᑎᐊᓕᔭᕆᐊᖃᖅᐳᖓ ᐊᖑᓇᓱᒡᓗᖓ ᐅᒡᕙᓘᓐᓃᑦ ᐱᑭᐅᑕᕐᓗᖓ?
	ᖃᓄᖅ ᐆᑦᑕᕆᐊᖃᖅᐸᑦ ᐅᒡᕙᓘᓐᓃᑦ ᐆᒋᒃᓴᓕᐅᕈᓐᓇᖅᐳᖓ ᑎᖕᒥᐊᑦ ᓂᕿᖏᓐᓂᒃ ᐅᒡᕙᓘᓐᓃᑦ ᐱᑭᐅᑕᕈᓐᓇᖅᐳᖔ?
	ᖃᓄᖅ ᐱᔭᕆᐊᖃᖅᐲᑦ ᓇᓂᓯᒍᕕᑦ ᑐᖁᖓᔪᒥᒃ ᐅᒡᕙᓘᓐᓃᑦ ᐋᓐᓂᐊᔪᒥᒃ ᑎᖕᒥᐊᒥᒃ? 
	ᑐᓴᐅᒪᑎᑕᐅᓂᐊᖅᑐᑎᑦ 


